
19. juli 2023 
 
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 
 
Naalakkersuisunut apeqqut:  
 

1. Ittoqqortoormiini ilisimatuussutsikkut misissuinerit takutippaat inuit aavi annertuumik 

PFAS-imik akoqartut. Pineqartoq ataatsimut isigalugu naalakkersuisut qanoq naliliippat? 

 

2. Ittoqqortoormiini innuttaasut aavisa PFAS-imik annertuumik akoqarneri ilisimalereerlugu 

Naalakkersuisut siuliniutit suut aallartinniarlugit pilersaaruteqarpat? 

 

3. Ittoqqortoormiini, Nunattalu sinnerani, peqqissutsitsinnut sunniuteqartumik 

mingutsitsinerit aallaaviisa unitsinneqarnissaat siunertaralugu, Naalakkersuisut 

suliniutinik, nunanik tamalaanik suleqateqarnermik nukiootorsaanissamik 

siunertaqarlutik, aallartitsiniarlutik pilersaaruteqarpat? 

A) Pilersooruteqarsimassappat; suut pilersaarutaappat? 

B) Pilersaaruteqartoqarsimanngippat; sooq pilersaaruteqartoqanngila? 

 

(Inatsisartunut ilaasortoq Asii Chemnitz Narup, Inuit Ataqatigiit) 
 
Tunngavilersuut: 
 
Soorlu naluneqanngitsoq ukiuni qulikkaani Issittumi qangarsuarli nerisarisakkatta timikkut 
eqqarsartaatsikkullu sunniutigisartagaat ilisimatusarfigineqarnikuupput. Ukiorpassuarni kviksølvip 
immami miluumasuni annertusiartornera uagutsinnullu kingunerisai ukkatarineqarnikuuvoq. 
Soorlu ilaatigut Issittumi Siunnersuisooqatigiinni suleqatigiissitami AMAP-imi ajornartorsiut taanna 
ukkatarineqarnikuusoq. 
 
Ilisimatuussutsikkut misissuinermi kingullermi Aarhus Universitet Technical Sciences-imit 
ingerlanneqarnikuusumi Ittoqqortoormiuni innuttaasut aavi PFAS-imik qanoq akoqartiginersut 
misissorneqarnikuupput. 
 
Assigiinngitsorpassuit ataqatigiinnerat eqqarsaatigalugu tassani nunarsuarmi 
mingutsitsisoqarnerata inuit peqqissussiannut kingunerlutsitsisartumut pissusissamisuussaaq 
nunatsinni ilutsinni ataavartumik sulissuteqarnissaq aammali nunarsuarmioqatit annerusumik 
suleqatiginerisa annertusarneratigut. 
 
Naalakkersuisut qulaani apeqqutit pillugit qanoq iliuuseqarniarnerat paasissallugu qilanaaraara. 

Apeqqutikka ulluni suliffiusut qulit iluini akineqarnissaat kissaatigaara. 


